
Мажлисга кирган одам икки кишининг орасига фақатгина уларнинг
рухсати билан ўтириши мумкин.

Чунки мазкур икки кишининг ўзаро муҳаббати, сирли гапи ёки
ўзларигагина тааллуқли бошқа ишлари бўлиши мумкин. Кейин келган
киши уларнинг орасига ўтириши билан ўша нарсаларни бузган ва икки
мўминга озор берган бўлади.

Абдуллоҳ ибн Амр розияллоҳу анҳудан ривоят қилинади:

Расулуллоҳ соллаллоҳу алайҳи васаллам:

«Кишига икки кишининг изнисиз уларнинг орасини ажратиш ҳалол
бўлмайди», дедилар».

Абу Довуд ва Термизий ривоят қилганлар.

